
Nd. 16. Fruinvarp

til laga um viðauka við lög frá 11. nóvbr. 1899 nr. 2fi, uin verslun og veitingar 
áfengra drykkja á Islandi.

Frá Jóni Magnússyni.

1- gr.
Ekkert fjelag manna má hafa um hönd i fjelagsskapneinar áfengisveitingar sín 

í milli, nje nokkur áfengisnautn fara fram í föstum fjelagsherbergjum, nema fje- 
lagið fái til þess sjerstakt leyli lögreglustjóra.

2. gr.
Engin áfengisnautn má eiga sjer stað í veilingahúsum, sem ekki hafa 

áfengisveitingaleyfi, hvorki á veitingastöðum, þar er látin er í tje gisting, nje í 
öðrum veitingahúsum, svo sem i kaffisöluhúsum eða öðrum slikum, — í þeim 
herbergjum, er veitingar fara fram i.

3. gr-
Brot gegn 1. gr. varða sektum 20—1000 króna eða einföldu fangelsi alt 

að 3 mánaða.
Nú brýtur fjelag með föstu skipulagi gegn fyrirmælum 1. gr., og varðar 

þá eftir þessari (3.) gr. bæði sljórn félagsins og þá þjónustumenn fjelagsins, er 
taka þátt í veilingunum, eða, ef um áfengisnautn aðeins er að ræða, þá ráðend- 
ur, er vitandi eigi hindra hana. — Annars fer um ábyrgð fyrir brot gegn lögum 
þessum eftir venjulegum reglum.

Auk þess er lögreglustjóra heimilt að banna, með lögregluvaldi ef þarf, 
samkomur fjelaga, er að staðaldri hafa veitingar eða áfengisdrykkju i herbergjum 
sínum, eða oftar en tvisvar hafa sætt sektum fyrir brot gegn 1. gr. þessara laga.

4- gr.
Brot gegn 2. gr. varða sektum 50—500 kr.

• Auk þess skal sá, er veitingar hefir um hönd á slíkum veitingastað, og 
brotlegur hefir orðið tvisvar, hafa fyrirgert rjetti sinum til veitinga.

5. gr.
Sektir þær, er um ræðir í lögum þessum, renna í sjóð sveitarfjelags þess, 

þar er brotið er framið.

6. gr.
Með mál eftir lögum þessum skal farið sem ahnenn lögreglumál.

7. gr.
Lög þessi öðlast þegar gildi.


